
 Хурметли окъуучула!
2012жылны экинчи жарымына жазы-

лыу кампания бардырылады.
Сиз «Заман» газетге связьны къай-

сы почта бёлюмюнде да жазылыргъа 
боллукъсуз. Алты айгъа жазылыуну 
багъасы, аны чертирге сюебиз, тюр-
ленмегенди, алгъыннгылай къалгъан-
ды - 356 сом 10 капек.

Болушлукъ бериу

Алийханнга 
Москвада да къарс 

ургъандыла

Ишчи усталыкъланы 
даражаларын кётюрюрге

Жигерликни 
юлгюсю

3 бет 3 бет2 бет 4 бет

Ассалам алейкум, 
 тау эллерим!

2012 жылны 17-чи майында 
КъМР-ни Урунуу эм социаль-
ный айнытыу министерство-
сунда республикада жашагъ-
анла бла тюзюнлей телефон 
байламлыкъ къуралгъанды. 
Ол, Сабийле бла байламлы 
«ышаныулукъну телефону-
ну» халкъла аралы кюнюне 
жораланып, «Эслеп  къарачы 
- биз мындабыз!» деген ат бла 
бардырылгъанды.

Гитче гражданла ючюн тохташ-
дырылгъан энчи телефон респу-
бликада ишлегенли эки жыл бола-
ды. Аны баш мураты - сабийлени 
къоркъуусузлукъларын,аланы 
эркинликлерин жалчытыуду эм 
сабийлени бла ата-аналаны ара-
ларында байламлыкъланы кюч-
лендириудю. Андан сора да, 
быллай акция къарар адамлары 
болмай къалгъанланы, балачыкъ-
лагъа къол кётюрюу, тийишлиси-
ча къарамау дегенча шартланы 
ачыкъларгъа, къыйын жашау бо-
лумлагъа тюшгенлеге болушургъа 
себеплик этедиле.

Ышаныулукъну  8-800-200-66-
07 номерли  телефону ол кюн 
эрттенликде сагъат тогъуздан 
башлап ингирликде  алтыгъа 
дери ишлегенди. Битеу да къыркъ 
сегиз адам сёлешгенди. Беш 
билдириуге кёре, министерствону  
районлада   управленияларында 
ишлегенледен къуралгъан  ко-
миссияла  ол кюн окъуна жер-
жерлеге баргъандыла,  керекли 
мадарла да этгендиле. Сёлеш-
генлеге психологла, акъылбалыкъ 
болмагъанланы ишлери жаны 
бла бёлюмлени, министерство-
ну да  специалистлери жууапла 
бергендиле. 

Тёгерегигизге
эслеп къарагъыз

Ахыры 2-чи бетдеди.

АКЦИЯ

Ставрополь крайда 13-чю май-
да авариягъа тюшюп ачыгъан юч 
тырныауузчу къызчыкъ Москва-
ны Сперанский атлы  9-чу сабий 
клиникалы больницасында тура-
дыла. Шёндю аланы халлары бир 
кесек мажалды.

Тёртюнчю къызчыкъны, Алек-
сандра Сармаковскаяны халы 
алыкъа къыйынды. Игиге айла-
нады деп айтырча тюйюлдю, 
алай осалгъа да кетмейди. Реа-
нимация бёлюмню интенсивный 
терапия палатасында жатады,  
деп билдиргендиле КъМР-ни Са-
улукъ сакълау министерствосуну 
пресс-службасындан.   

Ирина Гейко да реанимаци-
ядады, врачла аны халы игиге 
айлана башлагъанын белгиле-
гендиле. Айшаланы Маликагъа 

Тёртеуленни Москваны  больницаларында багъадыла
экинчи операцияны этгендиле. 
Аны халы орталыкъды, къыз-
чыкъны травматология бёлюмге 
кёчюргендиле. Юлиана  Хасиева 
да палатада жатады, врачланы 
айтханларына кёре, ол да мажал 
бола башлагъанды.  

Пятигорскени ара больница-
сындан Нальчикде Республикалы 
кёп профильли  сабий клиникалы 
больницагъа кёчюрюлген Карина 
Алексееваны 18-чи майда юйюне 
ийгендиле, Кристина Чикилина 
уа бир бёлек заманны Тырныау-
узну район аралы больницасыны 
врачларыны къараулары бла 
турлукъду.

Элбрус районну ара больница-
сында жатхан Анна Мананникова-
ны юйюне жиберирге хазырлай-
дыла, шёндю анда Малкъарланы 

Саида, Ирина Анохина, Рувелла 
Ачабаева, Этезланы Сапира ту-
радыла. Больницаны баш врачы 
Атмурзаланы Махти айтханнга 
кёре, къызчыкъланы халлары 
орталыкъды, бир кесек игиге 
айлана башлагъандыла. Аланы 
багъаргъа деп саулукъ сакълау 
учрежденияда эм биргелерине 
тургъан жууукъларына битеу онг-
ла  бардыла. 

Республикалы клиникалы боль-
ницада авариягъа тюшген эки 
абадан адам жатады.  Автобусну 
водители Курданланы Валерий  
- нейрохирургия, ансамбльни 
художестволу башчысы Лариса  
Дреттенпрейсни уа пульмоноло-
гия  бёлюмлеге кёчюрюлгендиле.

Бизни корр.

Нальчик шахарны тиширыула-
рыны совети «Жылны тиширы-
уу-2011» деген тёрели байрамын 
бардыргъанды. Советни башчысы  
Лидия Дигешева: «Бу залда бол-
гъан жюрек жылыу хар юйюрге 
да жетсин»,-дегенди, байрамны 
къураргъа болушхан шахар ад-
министрациягъа ыразылыгъын 
билдире.

Быйыл «Нальчикни тиширыу-
ларыны шахар советини  сыйлы 
члени» деген атха Жеттеланы  

«Грущёвая роща» сана-
торийде «Кавказ – прорыв» 
деген регионла аралы жаш 
тёлю форум барады. Анга 
Шимал-Кавказ федеральный  
округдан тёрт жюз адам жый-
ылгъанды. Ала Нальчикде ту-
ризм бла байламлы проектле-
рин къорууларыкъдыла. Бек 
кючлю проектлени авторлары 
Пятигорск шахарда боллукъ 
«Машук-2012» форумгъа 
къатышырыкъдыла, эксперт-
ле аланы идеяларына бюсю-
реселе, къырал субсидияла 
алып, проектлерин жашауда 
бардырлыкъдыла.

Черек районну администрация-
сыны Жаш тёлю, спорт эм туризм 
жаны бла комитетини башчысы 
Аккыланы Хасан айтханнга кёре, 
«Кавказ-прорыв» форумгъа бу 
райондан алты жаш адам  келген-
ди. Аланы проектлери Чирик  кёл-
де эм Огъары Малкъарда туризм  
бла байламлыдыла. Жашла таулу 
районда экология бла байламлы  

22-чи майда Правительствону 
юйюнде КъМР-ни Башчысы Ар-
сен Каноковну  стипендиясына 
тийишли болгъан студентлени 
алгъышлагъандыла.

Арсен Каноков Россейни эм 
Къабарты-Малкъарны вузларында 
шёндю окъугъанла республикада 
тамбла къуллукълагъа келлик 
адамла болгъанларын чертгенди. 
«Россейни Правительствосунда 
кёп жаш адамла бардыла, биз да 
жууукъ заманда  министрлени бир 
талайыны   жерлерин жаш специ-
алистлеге берирге умут этебиз,-
дегенди ол. -Шёндюгю дунияда 
жаланда билимли болгъан азды, 
амбициялада ахшы  муратлагъа 
жетер ючюн, итиниу да керекдиле. 
Бюгюнлюкде алтмыш жаш адам  
халкъла аралы бизнес-школла-
ны бошагъандыла, эки жюз бла 
алтмыш адам а менеджерлеге, 
туризм жаны бла усталыкълагъа 
окъугъандыла.

Эм игилени атлары айтылгъанды
Раиса бла Зоя Тлапшокова тийишли 
болгъандыла. Эки тиширыу да ре-
спубликада атлары айтылгъан про-
фессионалладыла, жандауурлукъ 
иш бла да тынгылы  кюрешедиле.

Арт жыллада бардырылгъан 
байрамлада таматалагъа да эс  
бурулады, ол миллет тёрелеге 
келишген  огъурлу ишди. Юбилей-
лерин белгилеген Раиса Афауно-
вагъа, Евгения Белгороковагъа, 
Александра Муталиповагъа,  Майя 
Паритовагъа, Анна Секрековагъа 

гюлле эм саугъала берилгендиле.
«Жылны тиширыуу-2011» деген 

ат «профессионализм» номина-
цияда. Кючюкланы Зухурагъа бла  
Марина  Емузовагъа берилгенди. 
Биринчи къыз филология илму-
ланы докторуду, профессорду, 80 
илму статья жазгъанды. Экинчи 
уа Нальчик шахарны бешинчи 
номерли поликлиникасыны баш 
врачыды.

туризмни айнытыр умутлудула: 
табийгъатха заран тюшюрмезча, 
жаяу жолларында туристле ма-
кетлени хайырланып, бу жерледе 
къаллай  жаныуарла жашагъан-

ларын,  къаллай  терекле, хансла 
ёсгенлерин билликдиле.

«Кавказ – прорыв» тёрт жюз
жаш адамны бирикдиргенди

Байрам

Мындан ары да  жыл сайын элли 
адам бизнес-школлагъа жиберил-
ликдиле, экономика жаны бла он 
адам окъурукъду тыш къыраллада, 
архитектура, искусство жаны бла 
да билим аллыкъдыла фахмулу 
сабийле. Алайды да, республика-
да жаланда бизни вузларыбызны  
бошагъанла угъай, башха къырал-
лада дипломла алгъанла да иш-
лерикдиле. Алай бу огъурлу ишни 
бардырыуда бир проблема чыкъ-
гъанды: бизни жаш адамларыбыз 
ингилиз тилге  уста тюйюлдюле. Ол 
кемчиликни кетерир ючюн, курсла 
къураллыкъдыла».

Ызы бла Каноков бусагъатда 
фахмулу  адамланы ачыкълау си-
стема болмагъанын чертгенди эм 
аны къураргъа керекди, дегенди. 
«Бек алгъа бу ишни ректорла баш-
ларгъа борчлудула»,-дегенди ол.

Арсен Каноков жаш адамланы 
саугъалагъанда, бир къаууму ыра-
зылыкъ сёзле айтхандыла. Аладан 

бири - Астемир Кармов Бельгия бла 
Голландияда илму конференция-
лагъа къатышханында, анда алим-
ле аны илму ишине эм ингилиз тил-
де таза сёлешгенине ахшы  багъа 
бергенлерин айтханды. Шимал 
Кавказда искусстволаны институ-
туну студенти Оксана Зашакуева 
уа бу  юйню онбеш студенти 2012 
жылда халкъла аралы конкурслада 
хорлагъандыла, дегенди.

Байрамда таулу студентле да 
болгъанлары бек иги шартды. Уяна-
ланы Камилла, Уяналаны Халимат, 
Рахайланы Фатимат бек кючлю 
студентлени санына киргендиле. 
Энди Арсен Каноковну стипендия-
сын алып турлукъдула.

Жыйылыуну жаба туруп, Арсен 
Баширович жаш адамланы къайда 
окъусала, ишлеселе да, миллет 
адетлени – тёрелени унутмазгъа 
чакъыргъанды.

БАЙСЫЛАНЫ Марзият.

САУГЪАЛАУ

Алгъаракълада Нальчикни 
бизнес-инкубаторунда жаш тёлю 
бизнес школну  бошагъанлагъа  
дипломла берилгендиле. Анга 
аталгъан къууанчлы жыйылы-
угъа КъМР-ни экономиканы 
айнытыу эм сатыу-алыу мини-
стри Мусукланы Алий, КъМР-ни 
жаш тёлюню ишлери жаны бла 
министри Султан Хажироко, Про-
хладнаны администрациясыны 
башчысы Юлия Пархоменко, 
бир къауум ведомстволаны эм 
предприятияланы башчылары да 
къатышхандыла. Аланы атларын-
дан жаш адамланы  «Деловая 
Россия» жамауат къымылдауну  
Къабарты-Малкъарда регион 
бёлюмюню башчысы Юлия Пар-
хоменко алгъышлагъанды эмда  
мында алгъан билимлери алагъа 
жашауларында себеплик этерине 
ышаннганын да билдиргенди. 

Ызы бла жаш адамла эл мюлк, 
жумушла бла жалчытыу, къуру-
луш, кийимле тигиу эм башха 
ишле бла байламлы бизнес-про-
ектлери бла шагъырей этген-

диле. Жюри берген соруулагъа 
да тынгылы эм шарт жууапла 
бергендиле. Ол а проектлени жа-
шауда бардыргъандан къаллай 
файда келлигин, къоратылгъан 
ахча къаллай бир заманны ичинде 

къайтарыллыгъын эм бизнесни 
башха энчиликлерин окъуучула 
тынгылы билгенлерин да белги-
легенди. 

Тамбла экономикабызны айнытырыкъ предпринимательле

Ахыры 2-чи бетдеди.

Солдан онгнга:Болатланы Азинат, Аппайланы Зульфия, Атмырза-
ланы Алим, Зезаланы Алина.

Бизнес-школ

Ахыры 2-чи бетдеди.

Иги окъугъанлагъа –
энчи стипендияла
Иги окъугъанлагъа –
энчи стипендияла

Аккыланы Хасан (сол жанындан экинчи) Черек райондан форумгъа 
къатышхан жашла бла.

Жамауат бла
тюбешиу

Ол кюн окъуна «Синдика» 
конакъ юйню конференция за-
лында делегация бла КъМР-ни 
Жамауат палатасыны, малкъар 
халкъны «Алан», оруслуланы  
«Вече» жамауат организация-
ларыны, «Черкеслилени халкъла 
аралы ассоциациясыны»  келе-
чилери, республикада муслий-
ман эм христиан дин биригиуле-
ни башчылары  тюбешгендиле.

Анга дагъыда  КъМР-ни Пар-
ламентини Председателини 
биринчи орунбасары Руслан 
Жанимов да  къатышханды. Ол 
жыйылгъанланы къонакъла бла 
шагъырей этгенди эмда респу-
бликаны жашауундан къысха 
хапар билдиргенди.  Абхазия-
ны бла Къабарты-Малкъарны 
араларында къарындаш бай-
ламлыкъла эрттеден къурал-
гъанларын белгилеп, ала бю-
тюн кючленнгенлерин, власть 
органланы бирге ишлеулери да 
игиленнгенин чертгенди. «Анга  
сизни бюгюн бери келгенигиз 

да шагъатлыкъ этеди»,-дегенди.
Абхазия Республиканы вице-

президенти Михаил Логуа аны 
айтханларын дурус кёргенди. 
Къабарты-Малкъарда уллу тюр-
лениуле болгъанлары кёзге 
туура кёрюннгенин да белгиле-
генди. Бери эки республиканы 
да айтхылы жашы генера л-
лейтенант С.А.Сосналиевни 
70-жыллыгъын белгилер мурат 
бла келгенлерин билдиргенди.
Къарындаш республиканы пре-
мьер-министри Леонид Лакер-
бая уа бери  кесини юйюнеча 
келгенин айтып, Къабарты-Мал-
къарча ариу эмда огъурлу жер 
айнырын, жашнарын да сюйге-
нин билдиргенди. Ол дагъыда 
Абхазияны жалынчакъсызлыгъы 
ючюн урушда болдурулгъан 
хорламда къабартылыланы бла 
малкъарлыланы къыйынлары 
болгъанларын чертип, ыспас 
этгенди. 

Тюбешиуде Жамауат палата-
ны председатели Пшикан Таов 
къонакъланы бу организацияны 
иши бла шагъырей этгенди. 

Аны члени Заурби Нахушев, 
Халкъла аралы черкес ассоциа-
цияны председатели  Каншоуби 
Ажахов, къонакъланы алгъыш-
лап, эки да республикаланы 
араларында шуёхлукъ байлам-
лыкъланы бютюн кючлене бар-
лыкъларына ышаннганларын 
айтхандыла.

КЪОНАКЪ АЛЫУ

Халкъларыбызны араларында шуёхлукъ бла 
хайырлы байламлыкъла кюч ала барадыла

2012 жыл 

24-чю май, 

орта кюн. 

рын айтхандыла. Михаил Вале-
рьевич, Абхазияны къоруулау 
министри болуп тургъанын эсге 
салып, республиканы халкъы 
аны бир заманда да унутмаз-
лыгъын, бюгюн-бюгече да анга 
хурмет этгенлей тургъанын 
белгилегенди.

Арсен Баширович Абхазияда 
Къабарты-Малкъарны жигит 
жашына аллай уллу сый-намыс 
бергенлери ючюн ыразылыгъ-
ын билдиргенди. «Бизге ол бек 
багъалыды»,-дегенди. 

Бир тюрлю келишимле этил-
ликмидиле, деген соруугъа 
жууап эте, республиканы Баш-

Тюнене  Къабарты-Малкъаргъа Абхазиядан  къонакъла келгендиле. Къарындаш республиканы уллу делегациясына 
аны вице-президенти Михаил Логуа бла премьер-министри Леонид Лакербая башчылыкъ этедиле. Аны санында 
Абхазия Республиканы Президентини къорууланыу жаны бла кенгешчиси, генерал-майор, Ленинни орденини ка-
валери Закан Нанба, Абхазияны Жигити, генерал-лейтенант Гиви Агрба, аскер комиссар генерал-майор Вахтанг 
Цугба, Халкъ Жыйылыуну-Парламентни депутатлары, жамауат организацияланы, басманы да келечилери бардыла.

Прохладный шахарны темир жол станциясында къонакълагъа КъМР-ни Правительствосуну Председатели Иван 
Гертер, республиканы Башчысыны Администрациясыны таматасыны биринчи орунбасары Залим Кашироков,башха 
жууаплы къуллукъчула тюбегендиле.

Республиканы 
Башчысы бла ушакъ

Тюшде Абхазияны делега-
циясы бла Къабарты-Малкъар 
Республиканы Башчысы Арсен 
Каноков Правительствону юй-
юнде тюбешгенди. Аланы ара-
ларында ушакъ, журналистле 
айтыучулай, жабыкъ эшиклени 
артында бардырылгъанды.

Алай ол бошалгъандан сора 
республиканы оноучусу, къо-
накъла да басманы келечиле-
рини сорууларына жууапла бер-
гендиле. Биринчи соруу,сёзсюз, 
ушакъны темасыны юсюнден 
эди. Арсен Баширович, делега-
цияны башчысы Михаил Логуа 
да сёз асламысында Соснали-
евни туугъан кюнюне аталгъан 
ишлени юслеринден баргъанла-

чысы бу жол аллай къайгъы 
боллукъ тюйюлдю,дегенди. 
«Биз Абхазиягъа барыргъа деп 
турабыз да, ма ол заманда 
аны юсюнден сёлеширикбиз. 
Ары дери уа Сосналиевни юй-
юрю жашагъан, къабыры да 
болгъан Бахсаннга бара туруп 
мюлклерибизни бир къауумун 
кёргюзтюрюкбюз. Бу жол къо-
накъларыбыз къысха заманнга 
келгендиле, алай аланы жангы-
дан бери чакъырып, Элбрусну 
тийресича, ариу жерлерибизни 
да кёргюзтюрге деп турабыз»,-
деп къошханды ол.

Суратланы Р. МАМИЕВ 
алгъанды.

Ахыры 2-чи бетдеди.

Жыйылыу

Къабарты-Малкъарны 
Жамауат палатасында аны 
председатели Пшикан Таовну 
башчылыгъында жыйылыу 
болгъанды. Анда сёз ишчи 
усталыкъланы даражаларын 
кётюрюуню, жангы ишчи 
жерлени къурауну, граждан-
лагъа бийик квалификациялы 
юридический болушлукъ 
этиуню, ол санда хакъсыз 
халда, адвокатураны ишин 
игилендириуню юсюнден 
баргъанды.

КъМР-ни билим бериу эм илму 
министрини орунбасары Мур-
тазланы Борис 2010-2011 окъуу 
жыллада республикада он минг 
адамдан бийик билим 425-си 
алгъандыла (битеу Россейде-512 
адам), орта профессионал би-
лим-96 (Россейде-168), баш-
ланнган профессионал билим-93 
(Россейде-99), деп билдиргенди. 
Урунуу рынокда бош жерлени 80 
процентден асламысында  ишчи 
усталыкъла изленедиле, алай 
алагъа юйреннген жаш адамла 
профессионал билим берген 
учрежденияланы выпукникле-
рини жаланда 25,7 процентин 
тутадыла. Муртазланы Борисни 
оюмуна кёре, бу проблеманы та-
мамлауда «Билим бериу» миллет 
проектни уллу магъанасы барды, 
анга 2007 жылда «Башланнган эм 

Эрттенликде сагъат тогъузгъа 
ары КъМР-ни урунуу эм со-
циальный айнытыу министри 
Тюбейланы Альберт,  КъМР-ни 
Башчысында Сабийни эркин-
ликлери жаны бла уполномо-
ченный  Светлана Огузова да 
келген эдиле. 

-Бир сабийни окъуна эркин-
ликлерине бузукълукъ этиле-
ди деп эшитгенибизлей, ары 
энчи комиссия жиберликбиз,-
дегенди министр.- Сёзсюз, 
ол болумну тинтирикди, керек 
болса, къызчыкълагъа бла 
жашчыкълагъа  олсагъат бо-
лушлукъ этилликди. Бу ишни 
хайыры уллуду. Сёз ючюн, 
былтыр  кёп ата-анала ишге 
тохтагъандыла,   бир къауум 
сабийни уа интернатлагъа,  
реабилитация аралагъа берир-
ге, больницагъа салыргъа да 
тюшгенди.

Светлана Адильгериевна уа 
телефон байламлыкъ  башланн-
ган жарым сагъатны ичинде 
оннга жууукъ адам сёлешгенин, 
аланы асламысы ичгичи ата-
аналаны сабийлери кеслери 
алларына атылып тургъанларын 
билдиргенлерин белгилегенди.  
- Аллай юйюрлеге бюгюн окъуна 
адамла барлыкъдыла, болум-

Эм игилени атлары 
айтылгъанды

Виктория Рудская бла Карина 
Пшукова уа Прохладна райондан 
келгендиле.  Биринчи  Екатери-
ноградская станицада кёкню 
тюбюнде этноистория музей 
ачаргъа сюеди. Анга  эки орам 
кирликдиле. Онтогъузунчу ёмюр-
де къазакъланы жашаулары 
толусунлай кёргюзтюллюкдю. 
Ол Прохладна районну админи-
страциясыны Культура управле-
ниясында ишлейди, аны къазакъ 
музейни юсюнден оюмун кёпле 
бек огъурлу ишге санайдыла.

Карина Пшукова уа Прохлад-
ный шахарны сегизинчи номерли 
школуну онбиринчи классында 
окъуйду. Ол шахарны арасында 
мини – скейп парк къураргъа 
сюеди: велосипедистлени, рой-
лерлени, скейпбордистлени кес-
лерини энчи жерлери болурча. 
«Машукда мени проектиме ахча 
бла онг тапдырып, администра-
ция уа жер  берсе, мени волонтёр 

«Гуманизм эм жандауурлукъ» 
номинацияда «Вавилон-Фарм» 
аптекаланы башчысы Курданланы 
Фатима хорлагъанды. «Къырал 
эм муниципальный  служба» 
номинацияда Нальчик шахарны 
администрациясыны башчысыны 
орунбасары Кючюкланы Мадина 
эм игиге саналгъанды.  «Жашауда 
тири позиция» деген номинацияда 
«Космос» кафени директору Лера 
Лампежева алчы болгъанды.

«Музагъа къуллукъ этиу» деген 
номинацияда уа  суратчы Ольга 

«Кавказ – прорыв» тёрт жюз 
жаш адамны бирикдиргенди

Андан сора  дипломла берил-
гендиле. Атмырзаланы Алим, 
жаш тёлю бизнес-школ уста-
лыкъны сайларгъа неда бизнес 
бла кюреширге керекли билим 
алыргъа себеплик этгенин  ай-
тып, ол хар бирибизге да жашау 
жолну сайларгъа болушуругъу 
да баямды,дегенди.  

Быллай школну баш мураты 
– бизнес бла  кюреширге юй-
ретиудю. Ол жаш адамлагъа  
хунерликлерин ачыкъларгъа 
эм  усталыкъ сайларгъа се-
беплик этеди. Ары жюрюген-
лени бир къауум айны ичинде 
менеджментге, маркетингге, 
товарланы рекламасын жараш-
дырыргъа, оноу этерге эм бирге 
ишлерге юйретедиле. Алгъан 
билимлерин ала тренингледе 
бла семинарлада сынагъанды-
ла. Мастер-классланы алагъа 

Тамбла экономикабызны 
айнытырыкъ предпринимательле

Ишчи усталыкъланы 
даражаларын кётюрюрге

орта профессионал билим бериу 
учреждениялада ишчи кадрланы 
эм бийик технологиялы произ-
водстволагъа специалистлени 
хазырлауда къыралны жанындан 
болушлукъ» деген энчи бёлюм 
къошулгъанды, дегенди ол.   

Республиканы халкъны иш 
бла жалчытыу жаны бла къырал 
комитетини башчысыны орунба-
сары Фатима Куготова айтханнга 
кёре, 2011 жылда аланы служба-
лары гражданлагъа 15, 8 минг 
ишчи жер тапхандыла. 2012 жыл-
да биринчи январьгъа предприя-
тияла бла организацияла алагъа 
3 278 ишчи керек болгъанын 
билдиргендиле. Ведомствону 
эсеплерине кёре, вакансияланы 
ючден бири промышленностьха 
жетедиле, эл мюлк предприяти-
ялагъа уа 12,5 процент.

Ахыр юч жылда профессио-
нал билим бериу учрежденияла-
ны выпускниклерини конкурен-
ция болумда чыдамлыкъларын 
ёсдюрюу мурат бла служба 
аланы стажировкагъа алчы 
прпедприятиялагъа бла орга-
низациялагъа иеди. 

Экономиканы айнытыу эм са-
тыу-алыу министрни орунбасары 
Ольга Белецкая урунуу рынокда 
болумну игилендирир ючюн, ре-
спубликаны Правительствосуну 
жанындан не этилгенин билдир-

генди. Ол дагъыда инвестиция 
проектлени болушлукълары бла 
жангы ишчи жерлени къурауну 
юсюнден айтханды. 

Къабарты-Малкъарны Адвокат 
палатасыны президенти Хабас 
Евгажуков аны коллегалары 
файдалары жашау этерге ахчаны 
эм аз ёлчеминден гитче бол-
гъанлагъа, Уллу Ата журт урушну 
ветеранларына, 1-2-чи группа-
лы сакъатлагъа, акъылбалыкъ 
болмагъанлагъа юридический 
болушлукъну хакъсыз этгенлерин 
белгилегенди. КъМР-ни Башчы-
сыны жамауат приёмныйинде 
адвокатланы дежурстволары къу-
ралгъанды, ала анда граждан-
лагъа консультацияла бередиле. 
Алай бир кабинетде 2-5 адвокат 
тургъанлары ючюн клиент бла 
ишлеуде чырмаула тюбейдиле, 
деп чертгенди ол.  Андан сора да, 
Хабас Евгажуков арт заманда ад-
вокатланы МВД-ны органларыны 
структура бёлюмлерине иймеген-
лерине энчи эс бургъанды. 

Жыйылыуну ахырында Жа-
мауат палатаны совети битеу 
тинтилген соруула бла байлам-
лы рекомендацияланы къабыл 
кёргенди.

ЁЛМЕЗЛАНЫ Расул.
КъМР-ни Жамауат палатасыны 

пресс-службасы.

Тёгерегигизге эслеп къарагъыз

гъа къарарыкъдыла. Андан сора 
да, орамлада  кёп сабий кеси 
аллына айланады, алагъа да ма-
дарла этилликдиле.  Болсада аны 
бла акция бошалып къаллыкъ 
тюйюлдю. Телефон байламлыкъ-
ла  хайырлылыкъларын кёргюзт-
гендиле. Аланы жылгъа эки-юч 
кере окъуна  бардыра турургъа 
керек болур, -дегенди ол.

Ол кюн соруула да кёп болгъан-
дыла. Къыйын болумгъа тюшген 
заманда ата-анала, сабийле да 
кеслерин къалай жюрютюрге 
керек болгъанларын билирге 

сюйгенле, терсине айланнган 
жашларына,къызларына не 
мадар этерге кереклисин сор-
гъанла да кёп эдиле. Ма ал-
лайлагъа    психологла керекли 
сёзле табып болушхандыла.

Республиканы къайсы жерин-
ден да сёлешгенлени атлары 
жашырынлыкъда къаладыла. 
Алай сабийни жашаууна къор-
къуу барды, деп билдиргенлени 
номерлери, адреслери да  тын-
гылы сураладыла.                                                                     

ДАЛХАТЛАНЫ Марзият.

Министр Тюбейланы Альберт бла уполномоченный Светлана Огузова.

тенглерим муратымы жашауда 
бардырыргъа болушурукъдула»,-
дегенди Карина.

 Форумгъа Дагъыстандан да 
80 жаш адам проектлерин кел-
тиргендиле. Сайпулла Рамазанов  
организацияланы юслери бла угъ-
ай, кеслери алларына туризм бла 
кюрешген  адамлагъа деп портал 
къураргъа сюеди. «СКФО-ну са-
модеятельный туризм жаны бла 
порталы болса, анда кёп хайырлы 
информация жыйыллыкъды,-
дегенди Сайпулла. -Сёз ючюн, 
бир маршрут бла баргъанла не зат 
кёргенлерини, ашларыны - суула-
рыны юсюнден жазсала, башхала 
аланы сынауларын  хайырланы-
рыкъдыла».

Патима Хурамагомедованы  
проекти уа туризм бла байлам-
лы тюйюлдю, ол сабий садлада  
жетишимлени къалай кийирирге 
боллугъуну юсюнден жазгъанды.

«Кавказ – прорыв» форум-
да специалистле проектлени 
мардалагъа кёре жазаргъа юй-

ретирикдиле. Жаш тёлюню 
ишлери жаны бла министер-
ствону бёлюмюню башчысы 
Руслан Бицуев айтханнга кёре, 
былтыр Къабарты-Малкъардан 
жаш адамланы «Машук-2011» 
хазырлаугъа бир миллион сом 
къоратылгъанды, алай бизни 
проектлеге форумда къырал 
он миллион эки жюз минг сом 
бергенди. 300 мингсомлукъ 
грантла алгъан юч иш болгъан-
ды! Алайды да, жанында бир 
сому болмай, башында акъылы 
болгъанлагъа къырал болуша-
ды. Проектлеге деп берилген 
ахча къалай къоратылгъаны 
сюзюлгенлей турады.

Нальчикге келген тёрт жюз 
жаш адамны арасында  бизни 
шахарны биринчи кёргенле да 
кёп эдиле, аны себепли алагъа 
экскурсияла къуралгъан эдиле. 
Ингирде уа рок эм фолк жырчы-
ла концерт кёргюзтгендиле.

                               
 БАЙСЫЛАНЫ Марзият.

Къонакъланы 
соруулары кёп 

эдиле 
Ызы бла къонакъла бла Къа-

барты-Малкъарны министер-
стволарыны бла къырал коми-
тетлерини башчылары бла тю-
бешгендиле. Аланы бек алгъа 
КъМР-ни Правительствосуну 
Председатели Иван Гертер 
алгъышлагъанды, Абхазия бла 
шуёх халланы бизни республи-
кабызны халкъы бек багъалы 
кёргенин чертгенди. Ала мын-
дан ары кюч ала барлыгъына, 
эки халкъ да бир бирлерине 
билеклик этип жашарыкъла-
рына ышаннганын айтханды. 
Бизни жерлешибизни унут-
магъанлары, анга аллай уллу 
даража бергенлери ючюн да 
ыразылыгъын билдиргенди. 

Тюбешиуде республиканы 
социальный эмда экономика 
жаны бла айныуунда жети-
шимле туура этилгендиле, 
шёндюгю политика болум-
ну юсюнден да айтылгъан-
ды. Къонакъланы алларын-
да къысха билдириуле бла 
КъМР-ни экономиканы айны-
тыу эмда сатыу-алыу министри 
Мусукланы Алий бла Жамауат 
эмда дин биригиулени ишлери 
жаны бла къырал комитетни 
председателини орунбасары 
Гергъокъланы Жамбулат сё-
лешгендиле.  

Мусукланы Алий, социально-
экономика болум бла шагъ-
ырей эте,  арт беш жылда 
ол жаны бла уллу тюрлени-
уле болгъанларын чертген-
ди эмда анга шагъатха бир 
къауум шартла келтиргенди. 
Сёз ючюн, битеулю продукт 
2 кереге, ол санда эл мюлк 
продукция чыгъарыу 40 про-
центге, промышленностьну 
индекси 37 процентге ёсгенди-
ле. Республика инвестицияла 
артыкъда иги онгла къурал-
гъан субъектлени санына ки-

Халкъларыбызны араларында шуёхлукъ бла 
хайырлы байламлыкъла кюч ала барадыла

реди. Инвестиция проектлени 
жашауда бардырыргъа шарт бо-
лушлукъ этиледи. Ол санда на-
лог льготала бериледиле. Аны 
хайырындан 2010-2011 жыллада 
2 минг ишчи жер къуралгъанды.

Республиканы айнытыуну 
стратегиясында турист-рекре-
ация кластерни къураугъа уллу 
магъана бергенин да эсгерт-
генди министр. Бу бёлюмню 
айнытыуну хайырындан 20 минг 
жангы ишчи жер ачаргъа мурат 
этиледи. Гитче эмда орталыкъ 
предпринимательствогъа да 
власть органла хар жаны бла 
да себеплик этерге кюрешеди-
ле, электросетьлеге учуз багъа 
бла къошулургъа болушадыла, 
энчи иелик бла энди кюрешип 
башлагъанлагъа залог бла да 
себеплик этиледи. 

Аллай адамланы юйретирге, 
башха жаны бла да онг берир-
ге деп бизнес-инкубаторла да 
къуралгъандыла. Ол дагъыда 
республикада кадрланы ха-
зырлау, тыш экономика ишни 
кючлендириу, культурада иш-
легенлени болумларын игилен-
дириу, халкъны жумушларын 
жалчытыуну электрон амал-
лагъа кёчюрюу жаны бла да не 
мадарла этилгенлерини юсюн-
ден айтханды.

Гергъокъланы Жамбулат а, 
бизни республикада жюзден 
артыкъ миллет жашагъанын 
айтып, ала бир бирлери бла 
байламлыкъланы юзмезча, 
тиллерин, культураларын, адет-
тёрелерин унутмазча, аланы 
жюрютюрге онг табарча къал-
лай ма дарла этилгенлерин 
билдиргенди. Ол айтханыча, 
Къабарты-Малкъарда тюрлю-
тюрлю миллетлени 17 бириги-
улери эмда культура аралары 
ишлейдиле, къазакъланы 13 
обществолары барды. Коми-
тет кесини ишинде бек алгъа 
миллетлени араларында дай-
ым да келишиулюк болуруна 
къайгъыргъанлай тургъанын, 
экстремизмни профилакти-
касына айырып эс бургъанын 

Дин конфессияланы юслерин-
ден айтханда, комитетни келе-
чиси аланы ишлерине себеплик 
этиуню сау системасы къурал-
гъанын белгилегенди. Наль-
чикде баш магъаналы межгит 
республиканы оноучусуну ахча-
сына ишленнгенин, Мария Маг-
далина храм да аны себеплик 
этиую бла хайырланылыргъа 
берилгенин, дагъыда динлени 
билим бериуню Север-Кавказ 
арасыны къурулушу ахырына 
жетдириле тургъанын эсге сал-
гъанды.   Андан ары ол Абхазия 
бла, тыш къыраллада ата журт-
луларыбыз бла байламлыкъ-
ла къалай къуралгъанларын, 
республиканы башчылары ала 
сакъланыр ючюн къалай къайгъ-
ыргъанларын билдиргенди.

Ахырында къонакъла соруула 
бергендиле. Леон орденни кава-
лери Заур Адлейба эл мюлкде 
ишлегенлени хакъларыны ёл-
чемлерин, элде ишсизлени саны 
къаллай бир болгъанын, малчы-
лыкъдан не хайыр алыннганын 
билирге сюйгенди. Леонид Ла-
кербая, Къабарты-Малкъар къы-
рал университетни аты иги бла 
айтылгъанын эсгертип, аны бла 
бирге жаш адамларыгъызны ты-
шына окъургъа жиберир онгугъуз 
бармыды,деп соргъанды. Пар-
ламентни бла Правительствону 
араларында халланы юсюнден 
да билирге сюйгенди ол.

Ол эмда башха соруулагъа 
КъМР-ни Правительствосуну 
Председатели Иван Гертер, эл 
мюлк министрни орунбасары 
Казбек Коков, билим бериу 
эм илму министр Сафарби 
Шхагапсоев, къурулуш эмда 
архитектура министр Артур 
Мамиев тынгылы жууапла 
бергендиле.

Алагъа тынгылап бошагъан-
дан сора Абхазия Республика-
ны вице-президенти Михаил 
Логуа Къабарты-Малкъарны 
жетишимлерине бек къуу-

Лидия Дигешева Життиланы Раисаны алгъышлайды.

Жамауат организацияланы 
келечилерине жолугъуу.

белгилегенди. Республиканы 
Башчысыны башламчылыгъы 
бла Миллет концепция жараш-
дырылгъанын, ол халкъны сю-
зюуне берилгенин, энди къол 
салынырча халгъа жетип тур-
гъанын эсгертгенди.

аннганын айтханды. «Ала бош 
алай келип къалмагъанларын, 
барыгъыз да анга къаллай 
уллу къыйын салгъаныгъызны 
уста билебиз. Мындан ары 
да ариу республикагъызгъа 
хайыргъа ма алай жетишим-
ли болуругъузну сюйгеними 
билдиреме»,-дегенди.

 Тюбешиу бошалгъандан 
сора къонакъла бла КъМР-ни 
Правительствосуну членлери 
Абхазия майданнга баргъан-
дыла эмда анда абхазлы 
доброволецлеге деп иш-
леннген эсгертмеге гюлле 
салгъандыла. Аланы андан 
ары жоллары уа Бахсан къа-
лагъа эди.                                                     

ТЕКУЛАНЫ Хауа, 
ХОЛАЛАНЫ Марзият.

Иванникова саугъаланнганды. 
Ол Россейни суратчыларыны би-
ригиуюне киреди, халкъла аралы 
кёрмючлеге къатышады, бусагъ-
атда КъМКъУ-да  устазлыкъ ишни 
жетишимли бардырады.

«Жылны бюсюреую» деген номи-
нацияда уа хорлам эр кишиге бери-
леди. Быйыл Нальчик шахарны пар-
кларыны башчысы Хочуланы Алий 
тийишли болгъанды бу сыйлы атха. 

Байрамгъа артистле да къатыш-
хандыла, аланы жырлары, тепсе-
улери анга энчи къууат бергенди.

БАЙСЫЛАНЫ Марзият.

Къабарты-Малкъарны белгили 
предпринимательлери эм спе-

Астраханьны врачларыны 
консультациялары

Республикалы клиникалы 
больницаны консультатив по-
ликлиникасында Москваны 
Оториноларингология илму 
арасыны Астраханьда филиа-
лыны специалистлери саусуз-
ланы приёмгъа аллыкъдыла. 
Андан сора да, ала республи-
каны поликлиникаларында 
къулакълары, тамакълары эм 
бурунлары ауруп эсепде тур-
гъан сабийлеге эм абаданлагъа 
къарарыкъдыла.

Башда сагъынылгъан араны 
специалистлери бизге биринчи 
кере келедиле, саусузлагъа 
къарагъандан сора,  консуль-
тацияла этип, квота бла Астра-
ханьны филиалында бийик тех-
нологиялы операцияланы этер-
ге адамланы сайларыкъдыла, 
деп билдиргендиле КъМР-ни 
Саулукъ сакълау министерство-
суну пресс-службасындан. 

Бизни корр.  

Медицина

циалистле да бардыргъандыла.          

УЛБАШЛАНЫ Мурат.

КъМР-ни Урунуу эм социаль-
ный айнытыу министерствосуну 
жер-жерлеге барыучу информа-
ция-консультация пункту Элбрус 
районну юч элинде болгъанды. 
Кёнделенден ары жыйырма 
адам келгендиле. Ала асламы-
сында «Жаш юйюр» эм «Аман 
халгъа жетген юй журт» програм-
маланы, алагъа къатышыуну 
амалларыны, пенсия бла жалчы-
тыуну, сабий пособияла бериуню 
юслеринден соргъандыла. 

Алай инвалид Балаланы Сейпу 
газ ючюн уллу берлиги болгъа-
нын айтханды. Пенсиячы Чер-
кесланы Зухура уа субсидияны 
хазырлауну юсюнден билирге 

Таплыкъ

Шарт соруулагъа - шарт жууапла 
сюйгенди. Бедикчилеге уа пенси-
яланы бла субсидияланы, мюлк 
болушлукъну алыуну юсюнден 
ангылатхандыла.

Элбрус элде консультациягъа 
пенсиячыла, кёп сабийли юйюр-
лени келечилери эм ишсизле жый-
ылгъандыла. Аланы сорууларына 
жууапла пунктну эм эл админи-
страцияны ишчилери бергенди-
ле. Элчиле иш жетишмегенини, 
жашау-турмуш болумлары къый-
ын, мюлк жаны бла болушлукъ 
керекли адамла кёп болгъанлары 
бла байламлы жарсыуларын айт-
хандыла. 

Департаментни келечилери 
социальный ишчи къарагъан 

пенсиячыланы юйлеринде бол-
гъандыла, «Абаданланы юйде 
социальный жалчытыу» деген 
соруу да бардыргъандыла. Тама-
тала алагъа келген ишчилеге иги 
къарагъанлары, дайым эс буруп 
тургъанлары ючюн жюрек ыразы-
лыкъларын билдиргендиле. 

2011 жылны октябрь айындан 
2012 жылны май айына дери 
информация-консультация пункт 
республиканы он районуну отуз 
юч элинде болгъанды, тёрт жюз-
ден аслам адамгъа консультация 
бергенди.

КъМР-ни Урунуу эм 
социальный айнытыу мини-

стерствосуну пресс-службасы.

Эсгертмеге 
гюлле саладыла.

ХунерлиликЖылла эм адамла

Энчи оюм

Байдаланы Батталны жашы 

Къасым  кёчгюнчюлюкню кезиу-

юнде юйюрю бла Къазахстанны 

Талды-Курган областыны Ка-

раталский районуну Бешагъач 

элине тюшеди. Ол анда жетинчи 

классны тауусхандан сора, курс-

ланы бошап, колхозда тракторчу 

болады.

Бригадирлери оруслу киши 

эди. Жашха бузулуп тургъан 

ДТ-тракторну береди. Меха-

никлени да болушдуруп, аны 

жамайдыла. Алгъа жер сюрюп 

тебирейди. Къыйыры кёрюнме-

ген сабанла. Бирде кече, бирде 

уа кюндюз ишлерге тюше эди. 

Алыкъа жаш болгъанлыкъгъа, 

уллу кишиледен, сынаулу спе-

циалистледен артха къалмай 

планын толтуруп тургъанды.

Будай оргъанда  бригадир 

Къасымны тракторуна Стали-

нец-6 деген уллу комбайнны 

да такъдырады. Аны ишлетген 

тракторчулагъа иш хакъ кёбю-

ракъ чыгъа эди.

Элде жыйылыула болсала, 

алчы ишчилени санында Байда 

улуну аты да айтыла башлайды. 

Андан юлгю алып, къауум таулу 

жаш, тракторчу курсланы бо-

шап, элде ишлеп тебирейди. Ол 

санда Тилланы Айыу, Къонакъ, 

Аппайланы Амин, Байдаланы 

Ануар, Муталиф эм дагъыда 

башхала.

А ла сюрюп кетген жерде 

тиширыула чюгюндюр ёсдюре 

Кертиди, шёндюгю сабийле 

бизни тёлюден, бизни аллы-

быздагъыладан да башхадыла. 

Ала компьютерни билип туугъ-

анчадыла. Школгъа баргъынчы 

окъуна, кёбюсю техника бла иги 

да шагъырей боладыла. Сади-

кледе юйреннген харфларын 

компьютерни клавиатурасында 

къыйналмай табадыла. Аны се-

бепли къол бла жаза билген керек 

болмай къалгъанды деген оюм 

туугъанды.

Узакъгъа бармайым, мени эге-

чими жашы школда «бешлеге» 

окъуйду, «тёртле» окъуна аз кел-

тиреди. «Алай сен аны къол бла 

жазгъанын бир кёрсенг эди»,- деп 

жарсыйды эгечим. Алайды да, 

проблема барды. Сабийле, ком-

пьютерге юйренип, кеслери жа-

заргъа сюймейдиле деген оюмну 

эсге алып, анга кёре оноу этгенни 

тюзге санамайма. Жашау былай 

барса, баям, бусагъатдагъы, 

аладан сора келген сабийле да 

атларын, тукъумларын жаланда 

компьютерде жаза билликдиле. 

Адам улу къолу бла жаза бил-

месе, къалай бла жетерик 

эдиле бизге буруннгулу китапла, 

иероглифле, Къуран, «Инжил», 

башха тарых, культура магъана-

лары болгъан жазма эсгертмеле? 

Кертиди, халкъны эси кючлюдю. 

Ол кёп затны сакълагъанды. 

Узакъгъа бара турмай, къарачай – 

малкъар эпосну алайыкъ. Аны ас-

ламысын кёчгюнчюлюкде халкъ 

сакълагъанды, Уллу Ата журт 

урушха дери басмагъа тюшгени 

бек аз эди. Кязимни назмулары, 

поэмалары, зикирлери да къол 

жазмалада сакъланмасала, ал-

лай бири жыйылырмы эди? Ала 

арап, орус, латин харфла бла да 

жазылгъандыла. Энди уа къол 

жазма къалай керек болмай 

къалады? 

Къол жазманы тарыхына къа-

расагъ а, иероглифледен баш-

ласакъ, тюз болур. Ала буруннгу 

Грецияда, Египетде туууп, ар-

тыкъда кюч а Къытайда, ызы бла 

Японияда алгъандыла. Бу къы-

ралланы иероглифлери аланы 

культураларыны уллу кесегидиле. 

Къытайда чыкъгъан иероглифле-

ге асыры уллу эс бурулгъандан, 

жаза билген адамлары къырал 

къуллукълада ишлегендиле. Бю-

гюн да ол Къытайда бек магъана-

лы ишледен бириди. Нек эсе да, 

къытайлыла не да битеу дуниягъа 

да техниканы жайгъан японлула 

ол культураларындан къачмай-

дыла. Биз а  жазыуубуздан былай 

терк нек эригирге керекбиз? 

 Исламгъа къарасакъ да, бу 

Сабийле алыкъа  кеслери да 
ангыламай, юйюрлерин, тукъум-
ларын, ол неди, миллетлерин да 
къууандырып башлайдыла. Бирле 
жашлай, башхала уа заман оза 
барса. 

Нальчикде жашагъан Жара-
шууланы Алийхан игилик этерге  
сакълап турлукъладан тюйюлдю. 
Экинчи классха жюрюген жаш-
чыкъ быллай  бир жумушха къалай  
жетишалады деп сейир этесе. Эки-
биз да олтуруп санагъанбыз да, 
Сотталаны Къаншау башчылыкъ 
этген «Асса» юлгюлю ансамбльде 
тепсерге, Шахмырзаланы Шах-
мырза бла Сабанчыланы Мурат 
юйретген каратени ашихара тюр-
люсюне, ингилиз тилни окъуп 
билирге ыйыкъда болгъан кюнле 
азлыкъ этедиле. Андан сора, ша-
харны экинчи номерли лицейинде 
бек иги окъугъан сабийге дерслеге 
да хазырланыргъа керекди.

Эрттенликде арбазында къон-
шу къатын бла ушакъ эте тур-
гъанлай, Зубайданы хуржунунда 
телефон зынгырдады.

-  Бу ким болур экен? Аллах сен 
иги хапар келтир деп, аны чыгъа-
рып, къулагъына къыса: «Кимсе? 
- деди. - Алибекми? Муталифни 
татлы тенгими?» 

- Муталифге келин алып ке-
лебизми? Иги къызмыды? Ари-
учукъдуму? Биргесине окъуйму-
ду? Жаратырыкъсызмы? Тоба 

Жигерликни юлгюсю

эдиле. Таулу къызла да, Бай-

даланы Сюйдюм башчылары 

болуп, гектар сайын 600 цент-

нерден артыкъ тирлик алып 

тургъандыла.

Тракторчуланы бригадирлери 

жашаулу адам эди да, ишден 

кетгенинде, орунуна Къасымны 

къояды. Колхозну оноучулары да 

анга ыразы боладыла. 

Жаш болгъанлыкъгъа, башды, 

деп Къасымчалагъа айтадыла. 

Ол  жангы ишинде да айыплы 

болмады. Механиклерин, сле-

сарьларын жыйып, къолунда 

болгъан битеу техниканы халын 

тинтдирди. Анга кёре бузула 

тургъанларына ремонт этдир-

тип, тап халгъа келтирди.  Ишин 

тап, къураулу бардырыргъаны-

ны хайырындан Къасымны бри-

гадасы, борчларын алгъадан 

окъуна толтуруп, къоншу кол-

хозлагъа да болушуп тургъан-

ды, битеу районда да биринчиге 

саналгъанды.

Алтмышынчы жыллада къы-

рал тын жерлени ишлеп теби-

регенде, ары урунууну  алчы-

ларын элте эдиле. Областьны 

таматалары оноулашып,  ары 

барыргъа  Къасымны бригада-

сын тийшли кёредиле.  Ёмюрде 

къазылмагъан  жерлени сю-

рюп, будай ёсдюргенди. Сал-

гъан борчларын намыслы тол-

тургъанлары ючюн, бригадасы, 

кеси да махталып тургъандыла. 

«За освоение целинных и за-

лежных» деген майдалы да анга 

шагъатды.

Азиядан къайтхандан сора 

Къасым юйдегиси бла Экинчи 

Чегемде тохтайды. Эл мюлк хи-

мия биригиуде бригадир болуп 

кёп жыл ишлегенди. Аны та-

ныгъанла, нёгерлери арый-та-

лый билмеген, бек къаты адам. 

Ишине кёре сыйы да жюрюй 

эди, деп аны  атын терк-терк 

хурмет бла эсгередиле.

ОСМАНЛАНЫ Хыйса. 

Къол бла жазыуму 
огъесе компьютерми?

проблемагъа келишген аламат 

юлгюле келтирирге боллукъду. Ол 

киргинчи окъуна араплыланы къол 

жазмалары болгъанды. Аны бла 

хайырлана билгенлеге сый-намыс 

бергендиле. 

Мухаммат файгъамбар кеси окъ-

уй, жаза билмегенликге, алагъа 

уста болгъан адамларына къаллай 

уллу магъана  бергени белгилиди. 

Аны тёгерегиндегиледе аллайла аз 

эдиле. Мухаммат бек биринчиден, 

аны жанлы адамланы окъургъа, 

жазаргъа юйренирге чакъыр-

гъанды.

Адам къол бла жазгъан кезиу-

юнде къагъытда аны энерге-

тикасы къалгъанын да айтадыла 

алимле. Биз барыбыз да эслеген 

болурбуз, хар туруп олтургъандан 

къагъытда къол ызыбыз тюрле-

не баргъанын. Анга кёре озгъан 

ёмюрледе жашагъан жазыучула-

ны юслеринден бусагъатда жангы 

шартланы ачыладыла. Телевиде-

нияда бериуледе дайым да эшите 

турама поэтле, назмуланы алгъа 

къол бла жазып, компьютерде 

артда алсала, ала не жанлары бла 

да иги болгъанларын. Адам кеси 

жаза туруп, аны бла бирге акъылы 

да ишлеп, сёзле жерлерине тап 

тюшедиле, бир бири бла байла-

нып, магъанасын кючлей. 

Адамны хатыны энчилигине 

сюдледе, башха тюрлю даулаш 

ишледе да уллу магъана бериу-

чюдюле. Кёп болмай, Россейни 

Президентин айыра туруп, Про-

хоров жанлы къагъытланы хазна 

къалмай, бир адамла жазгъан-

дыла деп, аланы санамай къойгъ-

анларын унутхан болмабыз. Ала 

компьютерде жазыллыкъ болсала, 

даулаш къалай тюрлю бошаллыкъ 

болур эди?..

Сабийлени школда къол бла 

жазаргъа юйретгенни ар-

тыкъгъа санай эселе, ол адамланы 

эслерине келмеймиди, кюнлени 

биринде, битеу компьютер сеть-

леге бир хата болуп, ала ишлемей 

къалсала, ол «билимли» тёлю къа-

лай тюрлю жазыу этерикди? Алай 

болмаз деп да айтмайыкъ. Кимни 

эсинде бар эди, Японияда жер 

тебип, цунами келип, «Фукусима» 

аллай бир хата саллыкъды деп. 

Энди андан бери запад къыралла 

атом станцияланы кетерир амалла 

излеп бошдан башламагъандыла. 

Биз а, арт жыллада кёрген 

эркинлигибизни къалай тюрлю 

хайырланыргъа билмей, билим 

берген системаны тюрлендирирге 

ёч болуп къалгъанбыз. Совет Со-

юзну заманында кёп затны терс-

лерге болсакъ да, билим бериу а 

бусагъатдан осал тюйюл эди. Бир 

формациядан башхасына кёче, 

аны тюрлендиргенни магъанасын 

ангылагъан тынч тюйюлдю. 

Бу проблеманы юсюнден 

айта, гитче классла бла иш-

леген устазланы, башха специ-

алистлени оюмларын билген да 

артыкъ болмаз. Билим бериуню 

айнытыу лабараториясыны тама-

тасы Дажиланы Жаухарат былай 

айтады: «Бизни заманыбызда 

сабийле бусагъатдан эсе билим-

лиле эдиле. Гитчени жазаргъа юй-

ретгенни уа дагъыда бир игилиги 

– аны бармакълары  ишлейдиле, 

ол кимге да бек керекди. Ийнеле 

бла эшгенде да барды аллай 

хайыр. Школлада сурат ишлерге 

юйретиуден дерслени да аны 

ючюн бередиле. Дагъыда къол 

бла жазгъанны эси да айныйды».

Деваланы Зоя да былай дейди: 

«Мен сабийлени къол бла жазар-

гъа юйретмеген деген болумну 

кёз аллыма окъуна келтиралмай-

ма. Сора ала планшетлерин, ком-

пьютерлерин биргелерине алып-

мы айланырыкъдыла? Школгъа 

келген къайсы сабийни да бек 

алгъа къол бла жазаргъа юйре-

тирге керекди. Илму институт-

ладагъы алимле, профессорла 

сабийле бла бир жыл ишлеселе,  

айхай да, быллай оюмдан кери  

боллукъ эдиле. Гитче классланы 

окъуучулары эриши жаза эселе 

уа, ол устаздан къалады. Ала 

бла каллиграфия бла кюреширге 

керекди».

Къол бла жазыу адамны эсин 

айнытханына  мен  актёрлада 

да кёре тургъанма. Сахначылагъа 

рольланы зарфха уруп бериучю-

дюле. Бир жол Къудайланы Мар-

жан репетициялада къол жазма-

дан окъуй эди сёзлерин. Былайда 

мен билмеген бир жашарын 

болгъанын сезип, андан сорама. 

Ол: «Биз театр студияда окъугъан 

кезиуюбюзде рольну актёр кеси 

къолу бла жазса, кёлюнден терк 

биледи деп юйретген эдиле да, 

андан бери алай этеме», - деп 

жууаплагъан эди. 

Адам китапны окъугъаны бла  

аны эси кючленнгенин кесим да 

айталлыкъма. Кёп заманда окъуп 

кетген бир шартны артда излесем, 

ол китапны солму, онгму бетинде 

эди, чапырагъыны башындамы, 

тюбюндеми эди – была бары да 

кёз аллымда болуп, аны къыйнал-

май табыучума. Алайды да, ком-

пьютерде угъай, къол бла жазып, 

китапны окъугъанны жаланда 

ахшы жанын белгилерге сюеме.

Жашау алгъа баргъаны бла 

бирге кёп затла тюрленнгенле-

рин да унутмайбыз. Алай кимден 

эсе да артха къалмайма, неда 

барындан да алгъа барама деп, 

ёмюрледен бери келген ахшы 

тёрелени, адамны адамлыкъ 

шартларын кёргюзтген болумла-

ны жокъ этерге кюрешгенле бла 

ыразы болалмайма. 

САРАККУЛАНЫ Асият.

Алийханнга Москвада да 
къарс ургъандыла

Школда математиканы, орус 
тилни, физкультураны дерслери-
не  барыргъа бек сюеди. Къысха 
айтсакъ, Алийханны бош заманы  
жаланда  жукъларгъа барды. Аякъ 
бюгюп, каратени амалларына 
юйрене, терлеп, арып къайтхан 
сабийни жукъусу татлы болады, 
ашха да кёлю  иги ачылады. Ол 
а жаш адамланы  саулугъуна бек 
керекди. Билим бериуде оноучу-
ла сабийле саулукълу болсунла 
деп физкультурадан сагъатланы 
кёбейтирге энди оноу этгенликге, 
ол, саулукъгъа жетген жокъду де-
генча, къурагъанды шёндю окъуна 
жашауун.

Энди былайда аны юйретгенле-
ни, атасы Артурну, анасы Зитаны 
бирге къайгъырып, сабийни чы-
быкълыкъда бюгюп башлагъ-
анларыны хайыры чыкъгъанды. 
Жашчыкъны  тепсегенине къарап, 

сейир этесе. Жарашуулары тойчу 
тукъум болурла. Къан бла сингнген 
зат болур  ансы, аякъ бюгерге 
къысха заманны ичинде  уста къа-
лай болаллыкъды. 

Миллет тепсеуле тёлюден тёлюге 
ёте келген хунер эсе, Японияда 
къуралгъан тюйюшге фахму уа 
къайдан чыгъып къалды? Не 
десек да, ол а  къыралны ара ша-
харына дери элтмей къоймайды. 
Москвада бардырыллыкъ эришиу-
леге бек игилени алгъа регионлада 
айырдыла. Нальчикни  Къырал 
концерт залында  фахмулуланы 
сайларгъа «Ералаш» телевизор 
сабий журналны баш редактору 
Борис Грачевский, белгили актёр 
Михаил Сафронов да келген эдиле. 
Къыралда уста адамладан къурал-
гъан жюри Алийханны тепсегенин  
бек жаратхады.

Март айны ахыр кюнлеринде 
жашчыкъ атасы, анасы бла Мо-

сквада болгъанды. Анда «Гордость 
нации» деген ат бла  фахмулу-
ланы халкъла аралы фестивалы 
башланнган эди. Ары  миллетини 
культурасын, кеслерини фахмула-
рын да кёргюзтюрге жети - онбеш 
жыллыкъ сабийле Болгариядан, 
Къазахстандан, Абхазиядан, Рос-
сейни  уа Якутия, Северный Осетия 
– Алания, Адыгея, Къабарты-Мал-
къар республикаларындан келген 
эдиле.

Алийханны кийимлерин юйле-
ринде хазырлагъандыла. Таулу 
тепсеуню Москвада «Бородино 
хол» отельни залында 27-чи март-
да (халкъыбызны байрамындан 
бир кюн алгъа), тепсерик жашха 
хорламай жарарыкъ тюйюл эди.  
Къойну терисинден этилген къыс-
ха женглил габарасы, къамасы, 
бел бауу - хар неси да юсюне тап 
жарашхан къара шинли  жашчыкъ 

миллетни байрамына дагъыда  
бир къууанч къошаргъа сюйгенча,  
алай ариу тепсейди. Жюриде да 
белгили артистле бар эдиле. Паро-
дист Александр Песков, жеринден 
туруп, тепсеп бошагъан Алийханны 
кёргюзтюп:

-Бу жашчыкъны мен къолун 
тутаргъа сюеме,- деп, Алийханны 
тобугъуна олтуртуп, суратха да 
тюшгенди.

Белгили артист  бла таулу жаш-
чыкъ кесин эрттеден таныгъан 
шуёхуча жюрютгенди. Песков бла 
атасын, анасын да танышдыргъан-
ды. Бу эришиуледе тепсегенледен 
сора да, жырчыла, сёлешген жанр 
бла да эришгендиле школчу сабий-
ле. Алийхан «Хореография» номи-
нацияда алчы болуп, гран-при  бла 
бирге диплом, кубок, майдал да 
алгъанды. «Миллетни ёхтемлиги» 
дуния фестивальда алчы жерни 
алгъанына асыры къууаннгандан, 
аны тепсерге юйретген Сотталаны 
Къаншау кече арасында сёлешип, 
Алийханны атасына алгъыш сёзюн 
айтханды.

-Кёчгюнчюлюкню сынагъан биз-
ни тёлюге бек иги саугъа этгенине 
бютюн къууаннганма,-дегенди 
Сотта улу.

Школда устазларыны  къууан-
чларыны да чеги жокъ эди. Мо-
сквадан хорлам бла къайтхан жаш-
ны классыны аллына чыгъарып, 
дипломларын, кубогун, майдалын 
да кёргюзтюп, махтагъандыла, 
ыспас сёзлерин да айтхандыла.

Тепсеулеге тёрт жыл жюрюген 
жашны артда «Балкария» фоль-
клор-этнография ансамбльде 

тепсеп да кёрюрбюз. Ол кюннге да 
сау-саламат жетейик. Алийханны 
фахмусуна бюсюреп, Тюркге, 
Голивудха да чакъыргъандыла, 
анда бардырыллыкъ  эришиулеге 
къатышырын тилеп. Сабий жолда 
къыйналгъан этерикди деп, атасы 
унамагъанды. Анда Алийханны хар 
несине да кёз-къулакъ болуп, болу-
шуп тургъаны ючюн юридический 
илмуланы кандидаты, ара шахар-
да белгили адвокат Мамайланы 
Рустамгъа уллу  ыспас этгенди 
жашны атасы Артур. 

Нечик иги кёрюнеди ата-ана са-
бийлерин тюз жолгъа салып, ала 
да жетишимле болдура тебиресе-
ле. Жарашууланы юйюрде Лейля 
деген ариу аты бла  къызчыкъ 
да ёседи. Ол  тёртюнчю классда 
окъуйду. Къарындашыча, «Асса» 
ансамбльде тепсейди, ингилиз 
тилге  юйренеди. Ол тилде сёле-
шип да башлагъанды.

Аталары сабийлени хар затны 
билирге итиннгенлерине ыразыды. 
Алай ана тиллерин иги билмеген-
лерине жарсыйды. Энди ол жаны-
на эс бурмай жарамазлыгъын да 
айтханды.

-Кыйынмы эди Москвада сах-
нагъа чыгъып тепсеген?-деген 
сорууума, кёп сагъыш эте турмай, 
былай дегенди ол:

-Къаншау  юйретгенча этгенме, 
сора папам, мамам да биргеме 
болгъаны себепли аз да абызыра-
магъанма. Фестивальгъа башха 
шахарладан келген сабийле бла 
танышханма, Къызыл майданнга 
баргъанбыз.

Алийхан Долинскеде жаш тёлю 
ыйыкъдан бир жыйылыучу жерде, 
ол неди, таулу тойда да тепсеген-
ди. Быллай  жашла ёсюп келген 
къадарда тойларыбыз бютюн да 
жарыкъ болурла деп ышанырчады.

МАМАЙЛАНЫ Алий. 

Кёкден тюшген келин
Хапар

де, ким эсенг да, жашымы тат-
лы тенги, жауу эсенг да. Бизни 
бусагъатда аллай акъылыбыз 
жокъду. Быстырларыбыз окъуна 
жууулмагъандыла. Ийнегибиз да 
къозларгъа жетип турады. 

Ийнек да сауарыкъды, быстыр 
да жууарыкъдымы? Уллуракъ 
айт, иги эшитмейме. Келинчикни 
алып жолгъа чыкъгъанбызмы? 
Шашханмы этгенсиз? Бир да 
унарыкъ тюйюлме. Угъай! Угъай! 
Мен жашымы шахаргъа окъусун, 
билим алсын деп жибергенме. 
Къатын алсын деп угъай. Мен 
элге сизни алай бош жиберип 
къойсам, мен да Зубайда тюй-
юлме.

Арбазда, кюн тууушда олтуруп 
тургъан эри, Зубайданы халин кё-
рюп, сёзге къатышыргъа ашыкъ-
май эди. 

-   Лейла, жаным, сен манга кёп 
жерде билеклик эте келгенсе. Бу 
жол да, Аллах ючюн, мен айт-
ханны эт. Къоншу къатынлагъа 
чап, Зубайда бир бек тилейди, 
элге келген жолну ол тар боюнуна 
терк жетсинле. Келин алып келе-
биз, дейле жашла. Ала айтханча 
боллукъ тюйюлдю. Мен келинни 
тырнакъ тюбюне дери къарамай, 
сормай къалай алырма? 

Мени келиними атасына энчи 
шофёр керек. Кесиники эсе да 
хатасы болмаз. Анасыны эсе, 
тюкени, бизнеси. Къолайы, онгу 
жангы юйюр къурарча. Былай 
терк окъуна аякъланып кетер-
ча. Бизни жаныбызгъа да бир 
кюн тийгенлигине не боллукъду 
ахырсы?! Ансы мен да баргъан 
эдим, тура кетип, эрге чыгъама 
деп! Кеси эшитгенден да, Аллах 
сакъласын. Алайда бир талай 
адам болсакъ, терк окъуна таш 

къалап, бийик хуна ишлеп къо-
ярыкъбыз. Сен къоншулагъа 
хахайла, мен а ол тар жолгъа 
чабып кетдим.

Экиси да олсагъат арбаздан 
ашыгъышлы чыкъдыла.

«Аллахха шукур, ала келлик 
жол Минги таугъа ёрлегенча - 
ёргеди, къумгъанны, боюнуча 
- иничгеди, тарды. Билек кючюм  
алыкъа барды. Бир талай адам 
болуп, хайт десек, женгил окъуна 
битеп къоярыкъбыз. Ол кёп иш 

тюйюлдю. Бизни хорлап, ётюп 
кеталмазла»,- деп, Зубайда кеси 
кесине кёл этдиреди.

Тиширыула жыйылып, машина 
ёталмазча ташланы къалай тур-
гъанлайына, тёбентин бир мотор 
таууш жууукъдан - жууукъ келе 
башлады. Ала не болгъанын бил-
гинчи, кёзлени къаматхан чууакъ 
кюнню туурасында бир вертолёт 
кёрюндю.

- Бизни марай чыкъгъанча, 
кеси да алай алаша барады. 
Суратхамы ала болурла? - деди 
Лейла, кёкге къарап, къолунда 
ауур ташын Зубайдагъа узата.

- Мараймыды, къараймыды 
ол аны ишиди. Биз да, кечге 
къалмай, кеси ишибизни этерге 
керекбиз. 

- Уугъа бара болурла, - деди 
биягъы Лейла.

Вертолётну тауушундан иги 
эшиталмай Зубайда: 

- Не дейсе? 
- Уучула болурла - деп, Лейла 

уллуракъ айтды.
- Уучуламыдыла, уручуламыды-

ла, солуучуламыдыла, бизге не 
башхасы барды. Ала кёкде, биз 
жерде. Бир да махтанмасынла, 
мени да болгъанды аладан да 
бийикде учхан заманым, самолёт 
бла,- деди Зубайда.

-  Зубай, вертолёт, не эсе да, 
сизни юйюгюзню башында тох-
тагъанчады?..

- Алай болургъа да болур. Баш 
иеми танышлары кёп... Жаш 
заманларында безирегенден 
бошамай эдиле. Ол ауруучу бол-
гъанлы, аладан башыбыз бир ке-
сек солугъанды. Аны кёре келген 
болурла. Тура туруп, не бетлери 
бла келгендиле?

- Зубайда, тоба асто, сизни 

арбазгъа къонду. Гюрюлдегени 
да тохтады.

-  Ол бизни ташлы, тар арбазгъа 
вертолёт угъай, чыкъынжик да 
кючден къонады.

Ингир алада, Зубайда арып-
талып, тозурап, арбазгъа кирди.

- Аллахха шукур, э киши, битеу 
элни тиширыуу бирден болушду, 
мени жарсыууму тюз ангылап. 
Кеслерини жарсыуларыча кё-
рюп. Энди алайдан бери бир 
чыпчыкъ учмаз, келин келген 

угъай. Ташын, агъачын да къа-
лап, алайдан улоу ёталмазча, 
жолну тыярча хуна ишледик. 
Ийнек бузоу табаргъа жетип тура 
эди, хапарынг бармыды? Бир кёз 
жетдирейим.

- Ийнек бузоу тапханды. Ке-
линчик да юйдеди, - деди эри 
къатынына.

- Кимни юйюнде, не юйде?
- Бизни юйде. Жашны тенглери 

отоу жарашдыра турадыла. 
- Къалай бла, биз кёрмегенлей? 

Сол жаны бийик къая, онг жаны 
эсе уа -терен жар! Жол эсе хуна 
бла бителип. Не жол бла келген-
диле была?

-  Кёкден тюшгенди! - деп, къолу 
бла кёкню кенглигинде, къушла 
учуп айланнган бийикликге къа-
рады. -Жаш адамлагъа азмыды 
жол, - деп, бахча къыйырында 
къонуп тургъан вертолётну кёр-
гюзтдю.

-  Ой, мен жарлы, мен харип. 
Къыйыныбыз бошуна кетди сора? 
Алай болуру эсиме да келмеген-
ди. Ансы, таш алып, тюплеринден 
атар эдим. Хобустабызны да 
зыраф этгенди сора тёппесинде 
къалакълары бла ол ёре бур-
гъуч, соргъаны-оргъаны болмай, 
атасыны арбазына къоннганча, 
бахчабызны бийлеп. Сен а къай-
ры къарап тураса? Юйге нек 
жибергенсе?

-  Заманында жашымча жигит-
лик эталсам эди, бусагъатда аны 
тенгли туудугъум боллукъ эди. 
Мен энди ангыладым, адам кеси 
башын къабыргъагъа не ючюн 
ургъанын, таш бла уруп, тишле-
рин ауузуна не ючюн къуйгъанын.

- Санга уа не болуп къалды? 
Не ючюн?

- Хомухлукъдан, къарыусуз-

лукъдан. Бутларымдан ёрге къо-
балмай къалдым. Къартлыкъ, 
ауруу кючлегенди. Тепсеген эте-
рик эдим.

-  Тепсер ючюнмю къалгъанса? 
Ишлери жокъ, жашар жерлери 
жокъ. Бир къыстырыкълары 
жокъ. Къаллай жашау этергеди 
умутлары? Мен быланы ангыла-
ялмайма.

-  Башына жетсе, чалгъысын 
чаллыкъды, малына къарарыкъ-
ды. Эсинге тюшюрчю, экибиз 
юйюр къурагъанда, не затыбыз 
бар эди? Кеси жыгъылгъан жаш 
жилямаз, дейдиле. Хар зат да тап 
болады. Мындан ары да Аллах 
тюз оноу этсин.

-   Энди сен бла жашынг этген 
оноу, тилек къабыл болдула. 
Боллукъ болду... Келин эсе, ий-
нек сауарыкъ, быстыр жууарыкъ, 
отоуда... Мен къатышмай этилген 
ишди да, артда манга айып кел-
мез. Эл шагъатымды. Жашчыкъ   
туугъанында,   эчки   къурман-
лыкъ   этген   эдинг.   Энди   кёресе 
болгъанын. Кёкге, жерге сыйын-
май айланады.

Юйден къоншу тиширыу чыгъ-
ып. Зубайда таба атлай:                    

- Зубай, жаным, аллай ариу-
чукъ, суу сурат, кёкден тюшген 
мёлек, бетинден нюр  тёгюле. Ой, 
сени юйюнгде бир жарыкълыкъ 
барды. Алгъын киралмай эдим, 
энди  мындан чыгъарыгъым кел-
мейди. Бизни жашха да аягъы 
женгил болур эсе уа? Аллах 
огъур этсин, къайнайса сен энди, 
Зубайда!

- Асыры терк къайнагъандан, 
бишалмай къалабыз.

-  Игисагъан, мени жашымы 
да бир болур эди вертолётчу тен-
глери. Мен саулукъдан юйдегили 
этерча. Алайсыз юйюм къарангы, 
дуниям тар.

- Биягъы мен барып, къоншу 
тиширыулагъа айтайым. Не деп 
барайым, не деп айтайым?! Жу-
уукъгъа, тенгнге да билдирейик. 
Келсинле, жумушха къарасынла, 
- деп, Зубайда жаулугъун къолуна 
алып, орамгъа атылды.

Эри уа жыл бла къымылдаргъа 
къоймай тургъан бутларыны ау-
ругъанларын унутуп, олтургъан 
жеринден аягъын жерге салгъан-
лай, ёрге туруп, акъырын атлап 
тебиреди. Къолу бла басхычланы 
тутхучларындан тута, юйге кирди. 
Юйден къобуз согъулгъан, жаш 
адамланы тепсеген тауушлары 
чыгъа тебиредиле.

БЕРБЕРЛАНЫ Бурхан 

Арт жыллада, жангы технологияла хар сферагъа да жетип, 
жашау асыры терк тюрленип баргъандан, абызырагъан окъуна 
этебиз. Ол затла билим бериуге да киргендиле. Энди школчула 
кеслери окъургъа сюйген предметлерин сайлагъан адет да бар-
ды, битеу дуния динлени юсюнден дерслени уа ата – аналаны 
сайлауларына кёре окъурукъдула. Бютюнда сейирге уа мени 
быллай иш къалдыргъанды: жууукъ заманда биринчи клас-
слагъа келгенчикле, харфланы къоллары бла жазып юйренмей, 
компьютерни хайырланырыкъдыла. 

Алийхан жюрини члени Алек-
сандр Песков бла.

тепсеп да кёрюрбюз. Ол кюннге да 

КъМР-ни прокуратурасында

Басма

Кёп болмай къолума Батырбе-
кланы Аминатны «Жомакъла» 
деген китабы тюшдю. Аны окъуй, 
уллу зауукълукъ да алдым. Орус 
тилден назму халда кёчюрюлген 
жомакъладыла. Тилибизни бай-
лыгъы хайырланылып хазырланн-
ганды да, ол а бютюнда сейир 
этдиреди, кесин сюйдюреди, 
солутмай окъутдурады.

Аминатны китабында сабий за-
маныбызда школда окъуй келген 
жомакълагъа башха кёзден къа-
райбыз. Кесибизге башха дуния 
ачабыз. Тилибизге асыры ариу 
кёчюрюлгенден, таулу жомакъла 
окъуна сунарыкъса. Тау элледе 
ныгъышлада акъсакъалла жо-
макъла айтсала, «Эртте, эртте, 
бек эртте»,-деп башлай эдиле. 
Аминат да биринчи жомакъны:

- Эртте-эртте,
- Бек эртте,
- Жашил тёшде,
- Жашагъандыла:
- Гумулжук бла сенгирчке,-деп 

башлайды.
Эсигизге тюшдюмю Крыловну 

«Гумулжук бла сенгирчке»,-деген  
тамсили.  Анга кёре аламат муль-
тфильм салыннганды. Уллу-гитче 
да бек сюйюп къарайдыла. Жай-
да  ишлерге сюймеген сенгирчке 
сууукъ бола тебирегенде, гумул-
жукга келеди:

-Къарындашым, Гумулжук!   
Жокъду манга сенден жууукъ, 

Окъуп, уллу 
зауукълукъ тапдым

Къашхатауну эски культура 
юйюнде белгили жырчы, жаш 
тёлюню тепсерге, жырларгъа юй-
ретген, Улбашланы Азнор къурап, 
эл самодеятельностьну концерти 
бола эди. Ишден арыгъан элли-
ле, музыка тауушну эшитип, ары 
жыйылгъандыла. Бир заманда 
малкъар халкъ тепсеуге баргъан-
ланы орталарына гитче жашчыкъ 
чыкъгъанды. Жабраилланы Са-
идни жашы Арсен эди ол. Андан 
бери ол Къашхатауну, районну, 
республиканы да атларын иги бла 
айтдырып келеди.

Ол кюн байрамгъа келген кол-
легаларын, жууукъларын-ахлу-
ларын, башха къонакълагъа да 
Жабраилланы жашлары чечен, 
малкъар, къабарты эм орус тил-

Тар ауузланы хар  би-
ринде да, ташны ташха 
ура, юзмез эте, бурунла-
дан таркъаймай келген 
череклени  кёрюрге бол-
лукъду. Аланы жагъала-
рында, булутланы жырып, 
аламгъа тартылгъан къая 
чукуйларына  кёзюнг уру-
нады. Заманнга бойсун-
магъанлай, жай чилледе 
окъуна  акъ бёрклерин 
тешмей, кёз къамата, 
жылтырайдыла ала, де-
менгили къурч къала-
лагъа сюеле.

Этеклеринде  ариу жа-
шил кырдык. Кюнлюм-
леринде  токъ малла от-
лай. Чегетлеринде  су-
бай назы, нарат терекле 
ариу акъ-къара къолан 
къайынла. Къушла учхан 
бийикледен саркъгъан 
чучхурла, ташдан-ташха 
секире, ойнай-кюле, чокъ-
уракъ тамычыларын тау 
череклерине къоша. Ала 
да ашыгъышлы, ёзенлени 
да суусапдан  къандыра, 
узакълада кёк бояулу тен-
гизлеге жорта.

Тау ёзенинде состар 
ташлы бийик хунала, 
къарча жылтырай, тытыр 
бла сюртюлген, къызыл 
кирпичледен къаланн-
ган тюплю-башлы, къанжалбаш 
юйле. Узун орамларынгда ток 

Нальчикде «Прогимназия-34» 

деген къырал казна билим бе-

риу учрежденияда  сабийлени 

бешинчи классха дери окъута-

дыла.  Башха предметледен сора 

да, миллет тиллеге дайым  эс 

бурадыла.

Малкъар тилден бла лите-

ратурадан Ёзденланы Мадина  

Муратовна, къабарты тилни  уа 

Аталикова Замира Мулидовна бе-

редиле. Ала школда,  дерследен  

окъутхандан сора да, окъуучула-

рын белгили жазыучуларыбызны  

жашагъан жерлери бла да шагъ-

ырей этедиле.

Алгъаракълада Къайсынны 

эсгертмесинде да  болгъандыла, 

Чегемге  музейине да баргъанды-

ла. Къызчыкъла бла жашчыкъла 

анда болгъан экспонатлагъа 

къарагъандыла, акъылманны 

назмуларындан окъугъандыла.

Кёп болмай а устазла окъуучу-

ларын къабарты литератураны 

классиги Алий Шогенцуковну 

Нальчикде музейине элтгендиле. 

Анда къызчыкъла, жашчыкъла 

поэтни назмуларын кёлден айт-

хандыла, жашау жолуну юсюнден 

докладла этгендиле.

Бу эки устаз сабийлеге ёз лите-

ратураларына сюймеклик береди-

ле. Ким биледи, аланы араларын-

да Къайсынла, Алийле ёсерле.

Бизни корр.

КъМР-ни Спорт, туризм эм 
курортла министерствосунда, 
республиканы спорт школла-
рыны башчылары къатышып, 
пресс-конференция бардырыл-
гъанды. 

Бу ведомствону башчысыны орун-
басары Хачим Мамхегов алагъа ата-
аналадан балаланы спорт школлада 
хакъсыз юйретирге унамайдыла 
деп, аслам тарыгъыу келгенин бил-
диргенди. Ол сабий учреждениягъа 
расписаниягъа кёре келе эсе, ахча 
тёлемей жарау этерге эркин бол-
гъанын чертгенди. Белгиленмеген 
заманда ары репетиторствогъача 
жюрюй эсе уа, хакъны тренер бла 
келишгенлерича берирге керекди.

Биринчиликлеге 
къатышырыкъдыла

Владикавказда эркин тутушуудан 1995-1996 жыл-
лада туугъанланы араларында Россейни биринчили-
ги бардырылгъанды. Анга къыралны 44 регионундан 
алты жюзден аслам спортсмен къатышхандыла. Ала 
барысы да Европаны эм дунияны биринчиликлерине 
барыр ючюн эришгендиле. 

Къабарты-Малкъарны командасы турнирден беш 
майдал бла къайтханды. Алай Къудайланы Шамил 
(54 кг.), жети сермешинден алтысында хорлап, экинчи 
жерге  чыкъгъанды. Алибек Дышеков (42 кг.), Аслан 
Хатефов (63 кг.), Артём Умаров (85 кг.), Тимур Бижоев 
(69 кг.) ючюнчю жерлени алгъандыла. Ала барысы да 
РФ-ни жыйымдыкъ командасына киргендиле. Битеу ко-
манда зачётда уа бизни республика ючюнчю болгъанды.

Олимпиадагъа барыр 
ючюн кюреширикдиле

25-27-чи майда Санкт-Петербургда, РФ-ни Спорт туту-
шуууну федерациясы, Санкт-Петербургну физкультура 
эм спорт комитети эм эркин тутушуудан федерациясы 
къурап, эркин тутушуудан Россейни чемпионаты бол-

Къарар адамлары болмай къал-
гъан А. бла К. Тленкопачевле  
Зольск районну прокуратурасына 
аланы жашау журт алыргъа эр-
кинликлерине  бузукълукъ этилге-
нини юсюнден тарыкъгъандыла.  
Ол шартха кёре прокуратура ёк-
сюз эм къарар кишилери болмай 
къалгъан сабийлени жашау журт 
бла жалчытыу сферада законода-
тельство къалай толтурулгъанын 
тинтгенди.

Аны кезиуюнде ачыкъланнга-
нына кёре, Тленкопачевле Зольск 
районну администрациясында 
льгота бла жашау  журт алыу-
ну регистрация эсебиндедиле. 
«2008-2015 жыллада «Жашау 
журт» республикалы программа-
ны юсюнден» Къабарты-Малкъар 
Республиканы 2008 жылда 26-чы 
декарбьден 74-Рз номерли закону 
къабыл этилгенди. Аны мураты 
эм магъанасы «Россейни граж-
данларына «учуз эм тап тынгылы 

Поэзиягъа 
тийиу

Отуз жыл хореографияда

леде тюбегенди. «Отуз жылдан 
бери мен концерт баргъан кезиуде 
жабыуланы артында сюелеме, 
кесими сохталарыма жарсый, 
къайгъыра. Бюгюн а, сизге къа-
рап, зауукълукъ алып турлукъ-
ма»,- дегенди Арсен Саидович, 
алагъа айланып. 

Отуз жыл мындан алгъа ол 
«Къууанч» тепсеу эм жыр халкъ 
ансамбльни къурагъанды, артда 
уа «Аламат» сабий коллективни. 
Экинчисине республиканы Культу-
ра министерствосу «юлгюлю» де-
ген атны бергенди. Сабийле тама-
талары бла алты тыш къыралда, 
Россейни да кёп регионунда бол-
гъандыла. Фахмулу устаз, ишни 
тынгылы къурай билген Жабра-
илланы жашлары битеу къарыуун, 

усталыгъын да хореографиягъа 
береди, районда, республикада да 
аны айнырына себеплик эте. 

Устазны сохталары хазна къал-
май хар къуралгъан мероприяти-
ягъа, культура – солуу магъаналы 
болгъан ишлеге да къатышханлай 
турадыла. Ол юйретгенлени бир 
къаууму, аны ызындан барып, 
жашауларын тепсеу бла бай-
ламлы этгендиле. Ала Къабарты 
- Малкъарны бла Чечен Республи-
каны къырал ансамбльлеринде 
ишлейдиле. 

Юбилярны искусствода болдур-
гъан жетишимлерин белгилеп, 
районну жер – жерли самоуправ-
лениясыны советини тамата-
сы Мокъаланы Кемал «Единая 
Россия» партияны Къабарты-
Макъарда бёлюмюню бла башда 
сагъынылгъан советни сыйлы 
грамоталарын да бергенди. Че-
ченланы Георгий да ол Урушну бла 
урунууну ветеранларыны советини 
сыйлы грамотасына тийишли 
болгъанын билдиргенди. Арсен 
дагъыда Чечен Республиканы 

Культура министерствосуну Сыйлы 
грамотасын бла кёкюрегине такъ-
гъан белгини алгъанды. 

Балетмейстерни къууанчлы 
кюнюнде аны алгъышларгъа Га-
заланы Алим, Тёппеланы Алим, 
Бапыналаны Зариф, Жашууланы 
Башир, «Балкария» фольклор-эт-
нография къырал тепсеу ансамбль 
эм «Кабардинка» академиялы 
тепсеу ансамбльле эм башхала 
да келген эдиле. Къараучула ар-
тыкъда жарыгъ а Жабраилланы 
Арсенни бла аны юй бийчеси 
Аминаны тепсегенлерине тюбе-
гендиле, алагъа ёрге туруп, къарс 
ургъандыла. 

Ингирни ахырында уа «Къууанч» 
бла «Аламат» ансамбльлени от 
чакъдыргъан тепсеулери ары кел-
генлени барын да къууандыргъан-
ды. Бу эки коллектив да, кёп тюрлю 
эришиулеге, фестивальлагъа къа-
тышып, саугъалагъа, гран-прилеге 
да тийишли боладыла.

БЁЗЮЛАНЫ Залина,
Черек районну администрация-

сыны пресс-службасы. 

ЖУРТУБУЗ

Ассалам алейкум, тау эллерим!
диле. Сабийле уа: акъ 
гёбелекчиклеге ушагъан 
къызчыкъла, тизгинли 
жашчыкъла, желден арт-
ха къалмайбыз дегенча, 
секире, чаба, билимни 
ата юйю - школгъа, бир 
бирлерин оза, барадыла. 
Тау эл, ариу эл! Ассалам 
алейкум, тау элим!

Арлакъда уа, артыкъ 
узакъ болмай, эллени 
къалгъан-къулгъанларын  
кёребиз: оюлгъан хунала, 
таш хурула. Бир заман-
да ариу арбазланы  бю-
гюнлюкде юлкю, чырпыла 
бийлегендиле. Жаланаякъ 
сабийле, ат чыбыкълары 
бла букъу кётюрюучю орам-
ланы, жангыз иеси энди  
жел болуп къалгъанды. 
Кеси бла чаришге чыгъы-
учу жашчыкъланы излей, 
эски хуналагъа кесин тюе, 
хар кимни  ачы тауушу бла 
титирете, жиликлени къал-
тырата, орамланы сызгъы-
рып ётеди. Ассалам алей-
кум, сизге да, тау эллерим!

Не болуп къалгъанды 
бу эллеге уа? Состар таш-
ладан къаланнган журтла 
къалай бла бузулдула, 
нек? Иелери уа къайры 
кетдиле? Нарт жигитлени 
жырларын айтыучу огъ-

урлу акъсакъалла. Гёгенлени да 
кётюрюп, суугъа бара, кюлкюле-

ри бла орамланы зынгырдауукъ 
тауушха алдырыучу къызла уа 
къайда?

Бирле мамырлыкъ сайладыла. 
Журтла ишледиле, мал жайдыла, 
жер сюрюп, мирзеу да ёсдюрдю-
ле. Дунияны жаратханнга да  шукур 
эте, халал къыйынларын ашай, 
тынч-ырахат жашай эдиле.

Алай башхала да бар эдиле. 
Адамлагъа, халкълагъа оноу этерге 
сюйгенле. Болжаллы халда патчах-
ла болгъан, кеслерин ёмюрлюк 
суннган залимле, дунияны жарат-
хан бла кеслерин тенг этерге кю-
решгенле. Ала болдула тау эллени 
чачханла. Адамларын сюргюннге 
ашырдыла, журтларын оюп, жер 
бла тенг этдиле. Анда жашагъанла-
ны энди бери  къайтмазча, атлары 
унутулурча этерге кюрешдиле. 
Къыйын заман эди. Жашау ала 
айтхан чекге  окъуна жетди.

Болсада дунияда башха сюд 
да барды. Ол намыслы  сюддю. 
Тюзлюк тохташдырылды. Халкъ 
жерине къайтды. Жангы  юйле, 
журтла ишледи. Арбазладан сабий 
тауушла чыкъдыла. Бахчалада 
алма терекле чакъдыла. Жашау 
жангы ызгъа кирди. 

Алай эски элле къалдыла, заман-
ны кюйсюзлюгюню эсгертмелерича, 
орамларына жел ие болуп, ачыулу 
жел. Ким биледи, ол алайлаймы 
къалыр? Огъесе жашау къайтыр-
мы буруннгу эллерибизге. Жангы 
жашау, алгъындан да ариу жашау.  

ОСМАНЛАНЫ Хыйса. 

Ачыкъ сёлешиу
залла барысы да министерствону 
къолундадыла. Спорт инвентарь 
керекди деп ахча излеселе-берме-
гиз. Бюгюнлюкде хар не кереклини 
да министерство кеси тапдырады. 
Къыралны жанындан да спортну 
айнытыугъа уллу эс бурулады. Сёз 
ючюн, бир ай мындан алгъа Про-
хладна районнга бир миллион сом 
багъасы болгъан спорт инвентарь 
алып бергенбиз, дегенди ол. 

Бассейнле бла уа болум башха-
ракъды, ала энчи иеликдедиле. 
Болсада алада да хакъ анда тур-
гъаныгъыз ючюн тёленеди, тренер 
бла расписаниягъа кёре жарау 
этгенигиз ючюн а угъай. Эриши-
улеге къатышыу бла байламлы 

Бюгюнлюкде жаш адам спорт бла 
кюреширча онгла къураладыла, 
спорт залла ишленедиле, секция-
ла ачыладыла, деп белгилегенди 
Мамхегов.

Жыйылыуда Ставрополь крайда 
ачыгъан сабийлени да эсгергенди-
ле. Аны бла байламлы министрни 
орунбасарына спорт эришиулеге 
атланнган  сабийлени биргелерине 
жол-патруль службаны келечилери 
барамыдыла, аланы жолда къор-
къуусузлукъларын жалчытырча 
не этиледи деп да соргъандыла. 
Хачим Мамхегов билдиргенича, хар 
команда турнирге приказгъа кёре 
барады. Анда уа аланы жашаула-
ры, саулукълары ючюн жууаплы 
адам ким болгъаны да айтылады.  

Хачим Мамхегов тарыгъыула 
бла 42-35-79, 42-36-95 номерле бла 
ышаныулукъну телефонуна сёле-
ширге боллукъларын чертгенди. 
Ары келген бир заявлениягъа да 
эс бурулмай къаллыкъ тюйюлдю, 
дегенди ол.

КУЛЬЧАЛАНЫ Зульфия. 
Суратланы ХОЛАЛАНЫ 

Марзият алгъанды.

лукъду. Аны эсеплерине кёре къыралны олимпиадагъа 
барлыкъ жыйымдыкъ командасы къураллыкъды. Рос-
сейни спорт, туризм эм жаш тёлю политика жаны бла 
министри Виталий Мутко гёжефлени олимпиадагъа 
хазырлылыкъларына кеси энчи къарарыкъды. 

Бу чемпионатха эм кючлю спортсменле къатышы-
рыкъдыла. Лондоннга барыр ючюн, олимпиаданы эки 
кере чемпиону Мавлет Батиров, олимпиаданы чемпион-
лары Адам Сайтиев бла Хаджимурат Гацалов, дунияны 
тёрт кере чемпиону Бесик Кудухов, дунияны эки кере 
чемпионлары Денис Царгуш бла Виктор Лебедев, 
дунияны чемпиону Георгий Кетоев, Европаны юч кере 
чемпиону Джамал Отарсултанов, Европаны чемпион-
лары Опан Сат, Абдулсалам Гадисов, Алан Гогаев эм 
Къабарты-Малкъардан дунияны юч кере чемпиону 
Билял Махов бла Европаны эки кере чемпиону Анзор 
Уришев тутушурукъдула. 

Сермешлени барысына да on-line режимде Россей-
ни спорт тутушууну федарациясыны WRESTRUS.RU 
Интернет-порталында къараргъа онг боллукъду. Тур-
нирни юсюнден толу информация WRESTRUS.RU бла 
WRESDAG. RU порталлада барды. НТВ телеканалда уа 
бек сейирлик сермешлени кёргюзтюрюкдюле.

Светлана ГАУНОВА.
КъМР-ни Спорт, туризм эм курортла 
министерствосуну пресс-службасы.

Сюдге эки дау къагъыт жиберилгенди
жашау журтла» деген миллет 
проектни жашауда бардырыуду. 
Анда уа бек алгъа ёксюз эм къа-
рар адамлары болмай  къалгъан 
сабийлени жашау журт бла жал-
чытыуну юсюнден сёз барады. 
Ол борчну уа федеральный эм 
республикалы бюджетлени эсе-
бине кёп фатарлы юйле ишлеп 
тамамларгъа къолдан келликди.

Ол законнга кёре, «Ёксюз эм 
адамлары болмай къалгъан 
сабийлени жашау журтла бла 
жалчытыуну» подпрограммасы 
да къабыл этилгенди. Анда уа 
башда сагъынылгъан категория-
ланы жашау жер бла жалчытыу-
ну юсюнден шарт айтылгъанды.

Россей Федерацияны Жашау 
журт кодексини 57-чи статьясы-
ны 2-чи кесегини 2-чи пунктунда 
жазылгъанына кёре, социаль-
ный наймны келишимине тий-
ишлиликде  сабийлеге фатарла 
очередьден тышында ала би-

деп, ишчи гумулжукга сау къыш-
ха къонакъ болургъа излейди. 

Китапда ишленнген суратла да 
кёпдюле. Ала да анга ариулукъ 
къошадыла. Андан сора да,  жо-
макъны магъанасына келишип, 
окъуй баргъан  сайын сурат сени 
ашырып озгъан заманлагъа 
элтеди. Бютюнда гитче окъуучу-
ларыбыз алагъа эс бурлукъдула. 

Жомакълада жигитлени ат-
лары ёз тилибизге кёчюрюлюп 
айтылгъаны уа халкъыбызны 
фольклоруна бютюнда жууукъ-
лашдырады. Сёз ючюн, барыбыз 
да билген къызчыкъ бла юч айыу-

ну жомагъы. Машагъа – Мариям,  
айыуланы уа: Алауган, Алаужан 
эм Топалан деп атап.  

Ол юйде да жашагъандыла 
юч айыу:

ата айыу-Алауган,
ана айыу-Алаужан,
бала айыу-Топалан.

Не уа ким билмейди Галауну 
(Колобокну) жомагъын. Къарт 
киши Хажос бла аны къатыны 
Жанкъоз кюнлени биринде галау 
биширдиле.

-Мен Галаучукъ,
Галаучукъ,
татлы, жумушакъ Галаучукъ!
Гюрбелени сыйпатхан,
къапчыкъланы къакъдыргъан,
исси отдан чыкъгъанма,
аппадан да къачханма,
аммадан да къачханма,
орайда, орайда, орайда.
Китапда жыйырмадан артыкъ 

жомакъ бла къауум чамла бар-
дыла. Бу чыгъарма сабийлеге 
аталгъан эсе да, уллула да сюйюп 
окъурукъдула.  Андан сора да,  
садланы юйретиучюлери, гитче 
классланы устазлары хайырла-
ныргъа боллукъдула. Ол алагъа 
уллу саугъады. Аны чыгъаргъан 
узакъ ёмюрлю болсун!

ХАДЖИЛАНЫ Халимат.
Тырныаууз шахар.

Къабарты-Малкъар правону 
къоруулаучу арада бу  кюнледе 
2017 жылгъа дери республикалы 
асламлы информация органланы 
айнытыуну стратегиясы сюзюл-
генди. «Тёгерек столгъа» араны 
Башчысы Валерий Хатажуков, 
араны аналитика  къауумуну та-
матасы Мурат Хоконов, бизнес 

Бу проблеманы талай сылтауу 
барды. Бек алгъа спорт школланы  
башчылары алада болгъан затлагъа 
тийишлисича контроль этмеген-
лериди. Экинчиси уа, ата-анала 
кеслери да терсдиле. Ала залны 
бояргъа, аны таза тутаргъа дегенлей 
окъуна, ахча жыйып башлайдыла. 
Былайда мени айтырыгъым, аллай 
болумгъа тюшген эсегиз, министер-
ствогъа билдиригиз. Нек дегенде 

ата-анала, сабийле да билирге 
керекдиле: ала халкъла аралы, 
неда башха календарный планда 
белгиленнген турнирлеге бара 
эселе, этилген къоранчла эсепге 
тюшедиле, ата-анала анга хакъ 
бермейдиле. Алай ала аккреди-
тация этилмеген эришиулеге къа-
тышсала, шахарны кюнюне неда 
бир адамны хурметине аталгъан, 
къоранчланы кеслери тёлейдиле. 

Хачим Мамхегов.Хачим Мамхегов.

Жыйылыугъа келгенлени къаууму.

теулю билим берген эм башха 
учрежденияланы бошагъанлай 
бериледи. Ол санда социальный 
жалчытыуда тургъан, осуйлукъ 
этилген юйюрледе ёсген сабийле 
акъылбалыкъ болсала, сауут-
ланнган кючледе къуллукъ этип 
къайтсала, тутмакълыкъ сынап, 
башларына бош болсала, жашау 
журтла бла бек алгъа жалчыты-
лыныргъа керекдиле.

Аны алайлыгъына да къара-
май, Зольск муниципальный 
районну администрациясы эм 
КъМР-ни  Правительствосу 
алыкъа Тленкопачевлени жашау 
журт бла жалчытмагъандыла. 
Алай бла аланы жашау журт 
праволарына бузукълукъ этил-
генди. Аны себепли районну 
прокурору Тленкопачевлени 
праволарын эм законлу сейир-
лерин къоруулар ючюн, сюдге 
эки дау къагъыт жибергенди. 
Алагъа  къарала турады.

Тёгерек стол

Толу эм керти хапар алырча
институтну ректору Феликс Ха-
раев, журналист Лариса Алоева 
къатышхандыла.

Жыйылыуда сёлешген стра-
тегияда сёз газетлени бла теле-
виденияны айнытыуну юсюнден 
барыргъа керекди, деп чертген-
диле. Аны жарашдыргъанла, 
адамны конституциялы эркин-

ликлерин хайырланып, къырал-
да, жамауатда болгъан битеу 
тюрлениулени юслеринден толу 
эм керти хапар алырча, мадар-
ла этерге керекдиле. «Тёгерек 
столну» баргъанын Интернетде 
htt:zapravakbr.ru/index.php деген 
сайтда табаргъа боллукъду. 

Бизни корр. 

чыпынла тизилип.
Машинала уа, жел ургъанлай, 

ашыгъышлы энишге-ёрге ёте-

КъМР-ни культурасыны сыйлы къуллукъчусу, балетмейстер 
Жабраилланы Арсен искусствода ишлегенли 30 жыл болады. 
Анга атап, Къашхатауну Культура юйюнде къууанчлы ингир 
бардырылгъанды. 

Арсен кёчгюнчюлюкде, Къыргъызда 1955 жылда туугъанды. 
Краснодардагъы Культура къырал институтну халкъ тепсеу-
леден устазла хазырлагъан факультетин бошагъанлы бери 
жашауу тепсеу бла байламлыды. 


